
ԱՄՓՈՓԱԹԵՐԹ

«Հայաստանի Հանրապետության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ)

	1. ՀՀ արդարադատության նախարարություն
	11.08.2025թ.

	
	N /27.2/35230-2025

	«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծով առաջարկվող կարգավորումների վերաբերյալ սկզբունքային առարկություններ չունենք։
Միևնույն ժամանակ Նախագծին կից ներկայացված ամփոփաթերթով Հայաստանի Հանրապետության քաղաքաշինության կոմիտեի կողմից բարձրացված հարցի կապակցությամբ հայտնում ենք հետևյալը․
«Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար, նույն հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։
«Քաղաքաշինության մասին» Հայաստանի Հանրապետության օրենքի 14․3-րդ հոդվածի 1-ին մասի համաձայն՝ Համայնքի վարչական սահմաններում քաղաքաշինական գործունեությունը կանոնակարգվում է սույն օրենքով և այլ օրենքներով պարտադիր մշակման ենթակա քաղաքաշինական ծրագրային (տարածական պլանավորման) երկու փաստաթղթերով` համայնքի (բնակավայրի) գլխավոր հատակագծով և քաղաքաշինական գոտիավորման նախագծով, նույն հոդվածի 2-րդ մասի համաձայն՝ Համայնքի (բնակավայրի) գլխավոր հատակագիծը (այսուհետ` գլխավոր հատակագիծ) համայնքի տարածական զարգացման հիմնադրույթներն ամրագրող ռազմավարական բնույթի փաստաթուղթ է, որը հիմնական (բազային) գոտիավորմամբ սահմանում է համայնքի վարչական սահմաններում քաղաքաշինական գործունեության օբյեկտ հանդիսացող հողերի նպատակային և գործառնական նշանակությունը, դրանց օգտագործման ռեժիմներն ու պարտադիր պահանջները, ինչպես նաև տարածքների կառուցապատման առաջնահերթ, միջնաժամկետ և հեռանկարային փուլերը` քաղաքաշինական նպատակներով հողօգտագործումը կանոնակարգելու և արդյունավետ կառավարումն ապահովելու նպատակով, նույն հոդվածի 17-րդ կետի համաձայն՝ Քաղաքաշինական գոտիավորման նախագիծը (այսուհետ` գոտիավորման նախագիծ) համայնքի տարածական զարգացման մանրամասն պայմանները սահմանող գործադրական (օպերատիվ) բնույթի փաստաթուղթ է և հիմք է քաղաքաշինական նպատակներով հողամասերի և (կամ) ճարտարապետահատակագծային առաջադրանքների տրամադրման, շենքերի ու շինությունների նախագծային փաստաթղթերի մշակման ու շինարարության թույլտվության համար:
Վերոնշյալ իրավանորմերի ուսումնասիրության արդյունքում պարզ է դառնում, որ այն իրավական ակտերը որոնցով հաստատվում է համայնքի գլխավոր հատակագծերը և քաղաքաշինական գոտիավորման փաստաթղթերը իրենց բնույթով առավել շատ նորմատիվ են, քանի որ պարունակում են վարքագծի պարտադիր կանոններ անորոշ թվով անձանց համար, ուստի վերոնշյալի համատեքստում Նախագծի վերաբերյալ առաջարկում ենք դիտարկել այն տարբերակը, որ այն համայնքները, որոնք իրենց գլխավոր հատակագծերը հաստատել են նորմատիվ բնույթի իրավական ակտի տեսքով, դրանց մասով Հայաստանի Հանրապետության կառավարության համապատասխան որոշումները ուժը կորցրած ճանաչել, իսկ այն համայնքները, որոնք իրենց գլխավոր հատակագծերը հաստատել են անհատական բնույթի իրավական ակտի տեսքով, կառավարության համապատասխան որոշումները ուժը կորցրած ճանաչել տվյալ համայնքի ավագանու կողմից նշված ակտերի բնույթի վերանայման հարցը և դրա անհրաժեշտությունը քննարկելուց հետո։ 
	Ընդունվել է:
Նախագիծը խմբագրվել է:

	ՀՀ արդարադատության նախարարություն
	13.06.2025թ.

	
	N /27.2/26144-2025

	Նախագծի վերաբերյալ դիտողություններ և առարկություններ չունենք: 
	Ընդունվել է ի գիտություն:

	 2. ՀՀ ֆինանսների նախարարություն
	26.05.2025թ.

	
	N 01/11-1/11027-2025

	Նախագծի վերաբերյալ դիտողություններ և առաջարկություններ չունի:

	 Ընդունվել է ի գիտություն:
 

	3. Էկոնոմիկայի նախարարություն
	13.05.2025թ.

	
	N 01/10366-2025

	Նախագծի վերաբերյալ առաջարկություններ և առարկություններ չունի:

	 Ընդունվել է ի գիտություն:
 

	4. Շրջակա միջավայրի նախարարություն
	08.05.2025թ.

	
	N 1/02.5/5255-2025

	Նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	5. Կրթության, գիտության, մշակույթի և սպորտի նախարարություն
	08.05.2025թ.

	
	N 01/18.2/14084-2025

	Նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:

	6. Կադաստրի կոմիտե
	13.05.2025թ.

	
	N ՍԹ/9594-2025

	Նախագծի վերաբերյալ առաջարկություններ չունենք:
   Միաժամանակ տեղեկացնում ենք, որ Սիսիան բնակավայրը ներառող Սյունիք-4 և Տաթև բնակավայրը ներառող Սյունիք-7 միկրոռեգիոնալ մակարդակի համակցված տարածական պլանավորման փաստաթղթերի նախագծերի վերաբերյալ առկա են քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի կողմից 2024 թվականի հուլիսի 3-ին տրամադրած N 2-1 և N 2-3 դրական եզրակացությունները, սակայն Կադաստրի կոմիտեում առկա տվյալների համաձայն նշված միկրոռեգիոնալ մակարդակի համակցված տարածական պլանավորման փաստաթղթերի նախագծերը դեռևս գտնվում են շրջանառության մեջ՝ լրամշակման փուլում։

	 Ընդունվել է ի գիտություն:
 

	7. Քաղաքաշինության կոմիտե
	14.05.2025թ.

	
	N 01/18.1/7473-2025

	Նախագծի վերաբերյալ առաջարկություններ և դիտողություններ չկան, սակայն մտահոգություն է առաջացրել Նախագծի ընդունման համար ՀՀ համայնքների կողմից տրամադրված փաթեթի ուսումնասիրությունը։ Պարզվել է, որ համայնքների գլխավոր հատակագծերը (գոտիավորման նախագծերը) հաստատելու մասին համայնքների ավագանիների համապատասխան որոշումները կրում են անհատական բնույթ, ինչը խնդրահարույց է «Նորմատիվ իրավական ակտերի մասին» օրենքի տեսանկյունից։
	Նշված օրենքի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտ է համարվում Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտը, որը պարունակում է վարքագծի պարտադիր կանոններ անորոշ թվով անձանց համար։
	Մեր կարծիքով համայնքների ավագանիների կողմից հաստատված համայնքների գլխավոր հատակագծերը պարունակում են վարքագծի պարտադիր կանոններ անորոշ թվով անձանց համար։ Նման կարծիքի ձևավորման համար հիմք են հանդիսանում համայնքների քաղաքաշինական ծրագրային փաստաթղթերի հետ կապված հարաբերությունները կարգավորող «Քաղաքաշինության մասին» օրենքի 14․3-րդ հոդվածի դրույթները։
	Այս համատեքստում հարցականի տակ կարող է դրվել համայնքների ավագանիների կողմից ընդունված որոշումների ուժի մեջ լինելու (իրավաչափության) հանգամանքը։  

	Ընդունվել է ի գիտություն:
Համայնքների գլխավոր հատակագծերը (գոտիավորման նախագծերը) հաստատելու մասին համայնքի ավագանու համապատասխան որոշման ընդունման գործընթացը կարգավորվում է Հայաստանի Հանրապետության կառավարության 2011 թվականի դեկտեմբերի 29-ի N 1920-Ն որոշմամբ հաստատված կարգի դրույթներով:
Միաժամանակ, Նախագիծը քննարկվել է Արդարադատության նախարարության հետ և հիմք ընդունելով Արդարադատության նախարարության պետական փորձագիտական եզրակացությունը նախագիծը լրամշակվել է.



	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	
	

	«ՀՀ կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝
1. Նախագծում ներկայացված համայնքների գլխավոր հատակագծերի վերաբերյալ որոշումների շարքում բացակայում է ՀՀ կառավարության 2006 թվականի նոյեմբերի 30-ի «ՀՀ Սյունիքի մարզի Կապանի քաղաքային համայնքի (բնակավայրի) գլխավոր հատակագիծը հաստատելու մասին» թիվ 1729-Ն որոշումը: Հաշվի առնելով, որ Քաղաքաշինության կոմիտեի կողմից ներկայացված տեղեկատվության համաձայն՝ արդեն իսկ հաստատվել են ՀՀ Սյունիքի մարզի միկրոռեգիոնալ մակարդակի համակցված տարածական պլանավորման փաստաթղթերը՝ անհրաժեշտ է պարզաբանել, թե երկու փաստաթղթերի միաժամանակ գործելու դեպքում, որ փաստաթղթով է առաջնորդվելու համայնքը:
	Ընդունվել է ի գիտություն:
Կապան քաղաքի գլխավոր հատակագիծը հաստատվել է ՀՀ կառավարության  2006 թվականի նոյեմբերի 30-ի N 1729-Ն որոշմամբ, իսկ Կապան համայնքի ավագանու 2015 թվականի հոկտեմբերի 8-ի N 68-Ա որոշմամբ հաստատվել են գլխավոր հատակագծի փոփոխությունները, որը դեռևս գործողության ժամկետի մեջ է (մինչև 2030թ․)։
Գլխավոր հատակագծի ժամկետի մեջ լինելու հանգամանքով պայմանավորված՝ որոշ դրույթներ չեն ներառվել միկրոռեգիոնալ մակարդակի տարածական պլանավորման փաստաթղթերում։
Միկրոռեգիոնալ փաստաթղթերի մշակման շրջանակում Կապան քաղաքի սահմաններում գոտիավորման նախագծերը մշակվել են բացառապես նպատակային նշանակությունը փոփոխված տարածքների համար, չներառելով քաղաքի մնացած հատվածները։
ՀՀ կառավարության 2006 թվականի նոյեմբերի 30-ի  N 1729-Ն որոշումը ուժը կորցրած ճանաչելու դեպքում ուժը կորցնում է նաև որոշմամբ հաստատված գլխավոր հատակագծի կազմում մշակված՝ Կապան քաղաքի թաղամասերի գոտիավորման նախագծերը, դրա հետևանքով խնդիրներ է առաջանում Քաղաքաշինության մասին» ՀՀ օրենքով սահմանված գործառույթների իրականացման համար։
Քաղաքաշինության մասին» ՀՀ օրենքով սահմանված գործառույթների իրականացման, այդ թվում թույլտվությունների տրամադրման խնդիրներից խուսափելու համար, խնդրում ենք ուժը կորցրած չճանաչել ՀՀ կառավարության 2006 թվականի նոյեմբերի 30-ի                             N 1729-Ն որոշումը, մինչև Կապան քաղաքի ողջ տարածքի համար նոր գոտիավորման նախագծի մշակումը։


	1. Տարածքային զարգացման և շրջակա միջավայրի նախարարական կոմիտեի 2025 թվականի ապրիլի 4-ի նիստի թիվ ԿԱ/99-2025 արձանագրության 3-րդ կետի 2-րդ ենթակետի ա., բ. և գ. պարբերություններով առաջարկվել է համապատասխանաբար ՝ 
1. ճշգրտել արդյո՞ք համայնքները 2024 թվականի հուլիսի 1-ին հաջորդող ժամանակահատվածում տրամադրել են ճարտարապետահատակագծային առաջադրանքներ, և տրամադրելու դեպքում՝ ինչ հիմնավորումներով են առաջնորդվել, 
1. համայնքներից ստացված պարզաբանումները համադրել Արդարադատության նախարարության կողմից տրված այն եզրակացության (պարզաբանման) հետ, համաձայն որի՝ Կառավարության կողմից նախորդ տարիներին հաստատված գլխավոր հատակագծերը շարունակել են լինել ուժի մեջ, 
1. հաջորդ նմանատիպ նախագծերը ներկայացնել վերոնշյալ հարցերի պարզաբանումների հետ միասին: 
Հաշվի առնելով ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» թիվ 252-Լ որոշման 52-րդ կետը, համաձայն որի՝ նախարարական կոմիտեի բացասական դիրքորոշման դեպքում նախագիծը վերադարձվում է հարցը ներկայացնողին՝ նախագիծը կոմիտեի դիրքորոշմանը (դիտողություններին և առաջարկություններին) համապատասխանեցնելու նպատակով՝ առաջարկում ենք ներկայացնել վերոնշյալ պարզաբանումները:

	Ընդունվել է:
Կից ներկայացված են համայնքներից ստացված պարզաբանումները ճարտարապետահատակագծային առաջադրանքների տրամադրման վերաբերյալ:

	1. Առաջարկում ենք Նախագծին կից ներկայացնել նաև համայնքների ավագանիների որոշումները, որոնցով հաստատվել են միկրոռեգիոնալ մակարդակի համակցված տարածական պլանավորման փաստաթղթերը:

	Ընդունվել է:
Նախագծին կից ներկայացված են համայնքների ավագանիների համապատասխան որոշումների պատճեները: 

	1. Քաղաքաշինության կոմիտեի կողմից ներկայացված դիտարկման համաձայն՝  պարզվել է, որ համայնքների գլխավոր հատակագծերը (գոտիավորման նախագծերը) հաստատելու մասին համայնքների ավագանիների համապատասխան որոշումները կրում են անհատական բնույթ, ինչը խնդրահարույց է «Նորմատիվ իրավական ակտերի մասին» օրենքի տեսանկյունից։ Քաղաքաշինության կոմիտեի կարծիքով համայնքների ավագանիների կողմից հաստատված համայնքների գլխավոր հատակագծերը պարունակում են վարքագծի պարտադիր կանոններ անորոշ թվով անձանց համար։ Հաշվի առնելով վերոգրյալը՝ առաջարկում ենք հարցը ևս մեկ անգամ քննարկել Արդարադատության նախարարության հետ: 
	Ընդունվել է:
Նախագիծը քննարկվել է Արդարադատության նախարարության հետ և հիմք ընդունելով Արդարադատության նախարարության պետական փորձագիտական եզրակացությունը նախագիծը լրամշակվել է.
Նախագծով նախատեսվում է ուժը կորցրած ճանաչել Հայաստանի Հանրապետության կառավարության համապատասխան որոշումները՝ այն համայնքների մասով, որոնք իրենց գլխավոր հատակագծերը հաստատել են նորմատիվ բնույթի իրավական ակտի տեսքով:


 

 

 
